
ድርሞ (Executive Summary)   

የመንግስት ወጪ አስተዳደርና ቁጥጥር ጉዳዮች ቋሚ ኮሚቴ በምክር ቤቱ በአባላት የአሰራርና የስነ ምግብር ደንብ 

ተለይተው የተሰጡትን ኃላፊነቶችና ተግባራት ለመወጣት በፌደራል ዋና ኦዲተር ተመርምረዉ በቀረቡለት 

የኦዲት ግኝት ላይ ተወያይቶ አስፈላጊውን ማስተካከያ እንዲያደርጉ በመከታተልና በመቆጣጠር ላይ ይገ ል:: 

ቋሚ ኮሚቴው የሚከታተለውን የፌዴራል ዋና ኦዲተር መስሪያ ቤት ከዕቅድ ዝግጅት እሰከ ዕቅድ አፈፃፀሙ 

ድረስ በመደገፍ እና በመከታተል የመንግስት መስሪያ ቤቶች እና ድርጅቶች በምክር ቤቱ የፀደቀ በጀትና 

አጠቃላይ ሀብት በተቀመጠለት አሰራር ሕግ፣ ደንብንና መመሪያን መሰረት በማድረግ በአግባቡ ሥራ ላይ 

መዋሉን ለማረጋገጥ ኦዲት እንዲያደርግ መከታተልና አፈፃፀሙን በሕዝብ ይፋ ውይይትና በመስክ ምልከታ 

ያደርጋል ይህንን ተግባር ለመፈፀም እንዲያመቸዉ ከምክር ቤቱ መሪ እቅድ በመነሳት የቋሚ ኮሚቴዉ 2014 

በጀት አመት እቅድ ለምክር ቤቱ አመራር አቅርቦ አፀድቋል፡፡ 

እንዲሁም  እቅድ ለመፈፀም የሚያስችል ቼክ ሊሲት አዘጋጅቶ ለምክር ቤቱ አመራር አቅርቦ ያፀደቀ ሲሆን 

የኦዲት ባለድርሻ አካላት  የትብብር ፎረም  እቅድ ተዘጋጅቶ በጋራ ፎረም መድረክ ፀድቋል፣ የዋናዉ ኦዲተር 

2014 በጀት አመት እቅድን በመገምገም ግብረመልስ ተሰጥቷል፣ የቋሚ ኮሚቴ አባላት በተለያየ ጊዜ  በምክር 

ቤቱና  በዋናዉ ኦዲተር የአቅም ግንባታ ስልጠና ወስደዋል፡፡ 

በዚህም መሰረት ከህዳር ወር እስከ ጥር ወር 2014 ድረስ  በ6 /ስድስት/ አስፈፃሚ መስሪያ ቤቶች ላይ ይፋዊ 

የህዝብ ውይይት መድረክ በማድረግ እና 1 የገጠርና 1 የከተማ መስክ ሥራዎች በማከናወን መስሪያ ቤቶቹ 

በኦዲት ግኝት ሪፖርቱ መሰረት ማስተካከያና የእርምት እርምጃ እንዲወሰዱ ግብረ መልሶች ተሰጥተዋል፡፡

የትምህርት ሚኒስቴር ፣የቅርስ ጥበቃ ባለስልጣን፣ ሴቶችና ማህበራዊ ጉዳይ ሚኒስቴ እና የኢትዮeያ ስታስቲክስ 

አገልግሎት ማስተካከያ የተደረገባቸዉንና ወደፊት የሚስተካከሉትን በመለየት  ሪፖርት አቅርበዋል፡፡ 

 

በሌላ በኩል የታቀዱ ተግባራት በዕቅዱ መሠረት መተግበራቸው፣ የአቅም ግንባታ ሥራዎች መከናወናቸው፣ 

ሁሉም የቋሚ ኮሚቴ አባላት በንዑሳን ኮሚቴም ይሁን በቋሚ ኮሚቴ ስብሰባዎች ጊዜ ከአቅም በላይ በሆነ ችግር 

ካልሆነ በስተቀር የማይቀሩ መሆኑ እና ሥራዎችን የጋራ በማድረግ በቡድን ስሜት መንቀሳቀስና ተግባራትን 

ለማሳካት ከፍተኛ ተነሳሽነት መፈጠሩ በጥንካሬ የታዩ ሲሆን ሚዲያዎች ለኦዲት ግኝቱና ለይፋዊ የሕዝብ 

ውይይቱ በበቂ ሁኔታ ትኩረት በመስጠት ሰፊ ሽፋን አለመዘገባቸዉ፣ አብዛኞቹ መስሪያ ቤቶች የመንግስት 

ሀብትና ንብረትን በአግባቡ አለመያዛቸው፣ የኦዲት ግኝትን ማስተማሪያ አድርገው አለመውሰዳቸው እና  የምክር 

ቤቱ ደራሽ ስራዎች መብዛት ዋና ዋና ውስንነቶች ናቸዉ፡፡ 

 

1. መግቢያ 

የመንግስት  ወጪ  አስተዳደርና ቁጥጥር ጉዳዮች ቋሚ ኮሚቴ በኢ.ፌ.ዴ.ሪ. ሕገ-መንግስት 

አንቀፅ 55(19) እና አንቀፅ 59(2)  መሠረት እና በተሻሻለው በም/ቤቱ የአሠራርና የአባላት 

ስነ-ምግባር ደንብ ቁጥር 6/2008 እንዲሁም በተሻሻለው 7/2ዐ1ዐ እና በተሻሻለው የቋሚ 

ኮሚቴ አደረጃጀት፣ ተግባርና ኃላፊነት ውሣኔ ቁጥር 3/2ዐ14 አንቀጽ 8 ንዑስ አንቀጽ 1-8 

ተለይቶ የተሰጡትን ተግባራት ማለትም ለፌዴራል መንግሥት የተመደበ በጀት እንዲሁም 

ሀብትና ንብረት በአግባቡ ስራ ላይ መዋሉን መከታተልና መቆጣጠር፣ የፌደራሉ ዋና 

ኦዲተር ሪፖርትን በመመርመር ለመንግስት መስሪያ ቤቶች የተመደበዉ በጀት የአገሪቱን 

ፖሊሲዎች፣ ስትራቴጂዎች፣ ህጎች፣ የአሰራር ስርዓቶች፣ፕሮግራሞችና ዕቅዶች ተከትሎ 

በአግባቡ ስራ ላይ ማዋላቸዉንና የተቀመጠላቸውን ዓላማና ግብ በማሳካት ውጤት 

ማስገኘታቸውን መከታተልና መቆጣጠር ነው፡፡ 

በዚህ መሰረት ቋሚ ኮሚቴው ተግባሩን ለማሳካት እንዲያስችለው የ2014 በጀት ዓመት 

ዕቅድ በማዘጋጀት ወደ ስራ በመግባት የተለያዩ ተግባራትን እየፈፀመ ይገኛል፡፡ በመሆኑም 

በ3 ወራት /ማለትም ህዳር ፣ታህሳስ ጥር/ ያከናወናቸዉን ተግባራት አፈጻጸም ሪፖርት 

እንደሚከተለዉ  ቀርቧል፡፡ 

2. የሰዉ ሀብት ልማትና አቅም ግንባታ ተግባራትን በተመለከተ፣- 

 ቋሚ ኮሚቴው በዕቅዱ መሰረት በየወሩ  የተከናወኑ ተግባራትን ይገመግማል፣ 

 ከታህሳስ 1 እሰክ ታህሳስ 2/2014 ዓ.ም በባህር ዳር ከተማ በዋና ኦዲተር   

ተጠያቂነት ግልጽነትን ለማስፈን የኦዲት እና የፖርላማ ሚና ፡ የም/ቤት 

የክትትልና ቁጥጥር ኮሚቴዎች ተሞክሮዎች፡የመንግሥት ፋይናንስ አስተዳዳር 

የሕግ ማዕቀፍ ዋና ዋና ገጽታዎች ፡የፌዴራል መንግስት የጥሬ ገንዘብ 

አስተዳደርና የክፍያ ስርዓት እና የሜክስኮና ሊማ ዴክለራሲዩን እና የተባበሩት 

መንግስታት ውሳኔ ዋና  ዋና የኦዲት ግኝቶችና መፍትዎች በሚሉ ርዕሶች ላይ 

ሥልጠና ተሰጥቷል፣ 

 ከታህሳስ 16 እና 17/2014 ዓ.ም በቢሾፍቱ ከተማ  በኮቪድ -19 update እና 

የኮቪድ መመሪያ 8/03 ዉይይት ላይ ከቋሚ ኮሚቴያችን ወክለው ም/ሰብሳቢ 

እንዲሣተፉ ተደርጓል፡፡ 

 ታህሳስ 26-27/2ዐ14 በምክር ቤቱ አሠራርና አደረጃጀት ላይ በተዘጋጀው ሥልጠና 

ሁሉም የቋሚ ኮሚቴ አባላት ተሳትፈዋል፡፡ 

3. የክትትልና የቁጥጥር ተግባራትን አፈፃፀም በተመለከተ፣- 

 ቋሚ ኮሚቴው የም/ቤቱን የ2014 በጀት ዓመት መሪ ዕቅድ መነሻ በማድረግ 

የኮሚቴው የ2014 ዓ.ም ዕቅድ በማዘጋጀት ከአባላት ጋር የጋራ በማድረግ ለም/ቤቱ  

አመራር  ቀርቦ ጸድቋል ፡፡  

 የመንግሥት ወጪ አስተዳደርና ቁጥጥር ጉዳዮች ቋሚ ኮሚቴ ከዋናው ኦዲተር 

ሐላፊዎችና ሠራተኞች ጋር በዋና ኦዲተር መ/ቤት በመገኘት ትውውቅ አድርገዋል፡፡

የመሥሪያ ቤቱን የውስጥ አሠራር በተመለከተ ማብራሪያ ተሰጥቶ በቀጣይ ለሚኖረው 

የሥራ ግንኙነት አቅጣጫ ተቀምጧል፡፡ 

 የቋሚ ኮሚቴው ቼክ ሊስት ተዘጋጅቶ በቋሚ ኮሚቴ አባላት አስተያየት ከተሠጠ ቦ ላ 

ለም/ቤቱ  አመራር ቀርቧል፡፡ 

 ቋሚ ኮሚቴው የዋና ኦዲተር መ/ቤት የ2ዐ14 በጀት ዓመት ዕቅድ በመገምገም 

በጥንካሬና በእጥረት የተለዩ ጉዳዮችን ለዋና ኦዲተር መ/ቤት ግብረ መልስ 

ተሰጥቷአል፡፡ 

 የኦዲት ግኝት ባለድርሻ አካላት የ2014 በጀት ዓመት የባለድርሻ አካላት ፎረም ዕቅድ   

የየራሳቸውን አዘጋጅተው እንዲልኩ በማድረግ የጋራ ፎረሙን ዕቅድ በማዘጋጀት ታህሳስ 

18 ቀን 2ዐ14 ዓ.ም. ውይይት ተካሄዶበት ፀድቆ  ወደ ተግባራዊ እንቅስቃሴ ተገብቷል፣ 

 
 ታህሳስ  25 ቀን 2014 ዓ.ም የፌዴራል ዋና ኦዲተር የ2012/2013 በጀት ዓመት 

በትምህርት ሚኒስቴር የግል የአንደኛና የሁለተኛ ደረጃ ትምህርት ቤቶች ፈቃድ 

አሰጣጥና ቁጥጥርን በተመለከተ በአዲስ አበባ ከተማ በሚገኙ የግል ት/ቤቶች  

በተከናወነው የክዋኔ ኦዲት ሪፖርት ላይ የሰው ሃብትና ቴክኖሎጂ ጉዳዮች ቁሚ ኮሚቴ 

አባላት ፣ የትምህርት ሚኒስቴር ሚኒስትርና የሥራ ሃላፊዎች እንዲሁም የባለድርሻ 

አካላት በተገኙበት ይፋ የሕዝብ ውይይት ተደርጓል፡፡ 

 
 የኢትዮጵያ ቅርስ ጥበቃ ባለሥልጣን የ2ዐ12 በጀት ዓመት የፋይናንስ ሕጋዊነት 

የኦዲት ግኝት ሪፖርትን በተመለከተ ጥር 4 ቀን 2ዐ14 ዓ.ም. የንግድና ቱሪዝም 

ጉዳዮች ቋሚ ኮሚቴ አባላት፣ የቱሪዝም ሚኒስቴር ሚኒስትርና የሥራ ሃላፊዎች 

እንዲሁም የባለድርሻ አካላት በተገኙበት ይፋ የሕዝብ ውይይት ተደርጓል፡፡ 

 



5 
 

 በሴቶችና ማህበራዊ ጉዳይ ሚኒስቴር በዘላቂ ግቦች የግብ 5 የስርዓተ ጾታ እኩልነት 

ማረጋገጥ እና ሴቶችን ወደ ሥልጣን የማምጣት ዝግጁነት አፈፃፀም በተመለከተ 

የፌዴራል ዋና ኦዲተር የ2012/2013 በጀት ዓመት  የክዋኔ ኦዲት ሪፖርትን 

በተመለከተ ጥር 16 ቀን 2ዐ14 ዓ.ም ሴቶችና ማህበራዊ ጉዳይ ቋሚ ኮሚቴ አባላት ፣ 

የሴቶችና ማህበራዊ ጉዳይ ሚኒስቴር ሚኒስትርና የሥራ ሐላፊዎች እንዲሁም 

የሚመለከታቸው ባለድርሻ አካላት በተገኙበት ይፋ የሕዝብ ውይይት ተደርጓል፡፡ 

 
 የማዕከላዊ እስታስቲክ የፌዴራል ዋና ኦዲተር 2ዐ12/2ዐ13 የፋይናንስ ሕጋዊነት ኦዲት 

ግኝት በተመለከተ ጥር 18 ቀን 2ዐ14 ዓ.ም. ፕላን፣ በጀት እና ፋይናንስ ጉዳዮች ቋሚ 

ኮሚቴ አባላት የፕላንና ልማት ሚኒስቴር ሚኒስትር ዴኤታና የሥራ ሐላፊዎች እና 

የባለድርሻ አካላት በተገኙበት ይፋ የሕዝብ ውይይት ተካሄዷል፡፡ 

 
 በከተማ ልማትና ኮንስትክሽን ሚኒስቴር የከተሞች አሰፋፈር ምቹነት በተመለከተ 

የፌዴራል ዋና ኦዲተር 2ዐ12/2ዐ13 የክዋኔ ኦዲት ግኝት በተመለከተ ጥር 23 ቀን 

2ዐ14 ዓ.ም. የከተማ መሠረተ ልማትና ትራንስፖርት ጉዳዮች ቋሚ ኮሚቴ አባላት 

ከተማ ልማትና ኮንስትራክሽን ሚኒስቴር ሚኒስትርና የሥራ ሐላፊዎች እና የባለድርሻ 

አካላት በተገኙበት ይፋ የሕዝብ ውይይት ተካሄዷል፡፡ 

 
 የኢኖቪሽን ቴክኖሎጂ ሚኒስቴር የፌዴራል ዋና ኦዲተር በፋይናንስ ሕጋዊነት ኦዲት 

ግኝት ሪፖርት በተመለከተ ጥር ቀን 3ዐ 2ዐ14 ዓ.ም. የሰው ሃብት ልማት፣ የሥራ 

ስምሪት እና ቴክኖሎጂ ጉዳዮች ቋሚ ኮሚቴ አባላት ፣ የኢኖቪሽን ሚኒስቴር ሚኒስትር 

እና የሥራ ሐላፊዎች፣ የባለድርሻ አካላት በተገኙበት ይፋ የሕዝብ ውይይት ተደርጓል፡

፡  

 
 የክትትልና የቁጥጥር ሥራ በ6 /ስድስት/ ተቋሞች በቋሚ ኮሚቴው የተሰጠ 

አስተያየትና አቅጣጫን እንዲሁም የሚመለከታቸው ቋሚ ኮሚቴዎች አባላት እና 

የኦዲት ባለድርሻ አካላት የተሰጡ አስተያየቶችን መነሻ በማድረግ ለእያንዳንዱ 

መ/ቤት ግብረ መልስ በማዘጋጀት እንዲደርሳቸው የተደረገ ሲሆን ለፌዴራል ዋና 

ኦዲተር መ/ቤት እና ለሚመለከተው የባለድርሻ አካላት በየሥራ መስካቸው 

ክትትልና ድጋፍ እንዲያደርጉ በግልባጭ እንዲያውቁት ተደርጓል፡፡ 

 ቋሚ ኮሚቴው በሰጠው አቅጣጫ መሠረት የትምህርት ሚኒስቴር፣ የኢትዮጵያ 

ቅርስ ጥበቃ በለሥልጣን፣ የሴቶችና ማህበራዊ ጉዳይ ሚኒስቴር የኦዲት ግኝት 

ሪፖርት ማሻሻያ መርሃ ግብር በማዘጋጀት የተሻሻሉትንና በቀጣይ የሚሻሻሉትን 

በመለየት ሪፖርት አቅርበዋል፡፡ 

 
      የገጠር መስክ ምልከታ በተመለከተ 

 በፌዴራል ዋና ኦዲተር የ2ዐ12 በጀት ዓመት የፋይናንስ ሕጋዊነት ኦዲት ሪፖርት ላይ 

ተመስርቶ ቋሚ ኮሚቴው ከኦዲት ግኝት ባለድርሻ አካላት ጋር በመቀናጀት የዋቻሞ 

ዩኒቨርስቲን  ከጥር 16 እስከ 25/2ዐ14 ዓ.ም የመስክ ምልከታ ጉብኝት አድርጓል፡፡ 

የዩኒቨርሲቲውን በጥንካሬ፣ በእጥረትና በቀጣይ ትኩረት የሚሹትን በመለየት ግብረ 

መልስ ተዘጋጅቶ ለዩኒቨርሲቲው የተሰጠ ሲሆን በመስክ ጉብኝቱ ወቅት ለተገኙ የኦዲት 

ባለድርሻ አካላት ለክትትልና ለድጋፍ እንዲረዳቸው በግልባጭ እንዲያውቁት ተደርጓል፡ 

 
የከተማ መስክ ምልከታ በተመለከተ 

 የኢትዮጵያ ቅርስ ጥበቃ ባለሥልጣንን የ2ዐ12 በጀት ዓመት የፋይናንስ ሕጋዊነት 

የኦዲት ግኝት ሪፖርትን በተመለከተ ጥር 4 ቀን 2ዐ14 ዓ.ም በሕዝብ ይፋ ውይይት 

ተካሄዶ ለተቋሙ በተሰጠው አስተያየትና ግብረ መልስ የማስተከከያ እርምጃ የወሰደ 

መሆኑን ጥር 23 ቀን 2ዐ14 ዓ.ም. ሪፖርት ተደርጓል፡፡ በዚሁ መሠረት  እርምጃ 

የተወሰደባቸውንና ያልተወሰደባቸውን ለማረጋገጥ ጥር 30 ቀን 2ዐ14 ዓ.ም. የቋሚ 

ኮሚቴ አባላት እንዲሁም የባለድርሻ አካላት በተገኙበት የመስክ ምልከታ አካሄዷል፡፡ 

4. የህግ አወጣጥ ተግበራትን በተመለከተ፡-  

 በዚህ ሦስት ወር ዉስጥ ለቋሚ ኮሚቴያችን በምክር ቤቱ የተመራ ረቂቅ አዋጅና 

ስምምነት አልነበረም፣ 

5. የአደረጃጀት ዘርፍ ተግባራት በተመለተ፡- 

 አባላት በኦዲት ግኝቱ መሰረት በሚዘጋጀዉ ጥያቄዎች ላይ ቀደም ቢሎ በመዘጋጀት 

በዉይይት ዳብሮ የጋራ በማድረግ ሥራዎች ተከናውነዋል፡፡  

 በቋሚ ኮሚቴ ስብሰባዎች ጊዜ ከአቅም በላይ በሆነ ችግር ካልሆነ በስተቀር አባላት 

ተሟልተው  እየሠሩ ይገኛሉ፡፡ 

 አባላት ተግባራትን ተከፋፍሎ ይሰራሉ፣ 

 አባላት ሥራዎችን የጋራ በማድረግ በቡድን ስሜት ይሠራሉ፡፡ 

 በተያዘው እቅድ መሠረት ሥራዎች መከናወናቸው፡፡ 

6. የባለብዙ ዘርፍ ተግባራት አፈፃፀም በተመለከተ፣- 

 ለቋሚ ኮሚቴው ተጠሪ የሆነው የፌዴራል ዋና ኦዲተር  በ2ዐ14 በጀት ዓመት ዕቅድ 

ውስጥ  ኤች አይ ቪ / ኤድስና ሌሎች ተዛማች በሽታ ያላቸው  ሰራተኞች እና ቤተሰቦች 

ድጋፍ ለማድረግ መካተቱን አረጋግጧል፣ 

 የሥርዓተ-ፆታ ጉዳዮችን በተመለከተ በዓመታዊ የሥራ ዕቅድ ውስጥ ማካተታቸውን 

ተመልክaል፣  

 የአረንጓዴና ምቹ የቢሮ አካባቢ ፖሊሲን ለመተግበር በዕቅድ መያዙ አረጋግጧል፣ 

 የሴቶች ሰራተኛ ልማት ፖሊሲ እና አሰራርን ለመተግበር በዕቅድ መያዙ አረጋግጧል፣፣ 

 ብቁ ሴት  አመራሮች ችሎታ ለማሳደግ በዕቅድ መያዙን ተመልክaል፣ 

 
በዕቅድ አፈፃፅም ወቅት የነበሩ ዕጥረቶችና የተወሰዱ መፍትሔዎች  

በእጥረት የታዩ 

 የደራሽ ሥራዎች መብዛት፣ 

 የምክር ቤት ስብሰባ ድንገተኛ መሆን በያዝነው እቅድ መሠረት  ለመስራት መቸገር፣ 

 ቋሚ ኮሚቴው አባላት በተለያየ ምክንያት ተማልቶ አለመገኘት፣  

 ይፋዊ የህዝብ ውይይት መድረክ  ሲካሄድ IT ባለሙያች ቀደም ብሎ የሙያ ስራ ላይ 

ፈጥኖ አለመገኘት፣ 

 የሠነዶች ጥራት መጓደል፣ 

 በይፋ የሕዝብ ውይይት ስብሰባ ላይ እንዲገኙ ጥሪ ሲደረግ የሚመለከታቸው የቋሚ 

ኮሚቴ አባላት ተሟልቶ አለመገኘት፣ 

 የፌዴራል ዋና ኦዲተርን የ6 ወር እቅድ አፈፃፀም አለመገምገም፡፡ 

 የማዕከላዊ እስታስቲክስ የ2ዐ12 በጀት ዓመት የፋይናንስ ሕጋዊነት የኦዲት ግኝት ይፋ 

የሕዝብ ውይይት በተደረገበት ወቅት በምክር ቤቱ የውስጥ ሚዲያ ሽፋን አለማግኘቱ፣ 

 የጽ/ቤቱ የውስጥ የሚዲያ የኦዲት ግኝትን በሚመለከት ዋና ዋና ግኝቶችንና የተቀመጡ 

አቅጣጫዎችን ያለመዳሰስ፡፡  

 ለሁሉም የኮሚቴ ስብሰባዎች የሚያስተላልፉት ዘገባ እኩል ግዜና ጥራትን ሰጥቶ 

አለመዘገብ፡፡ 

 የሕዝብ ተወካዮች ምክር ቤት የሚዲያ ዘርፍ ፌስቡክ የተሳሳተ ዘገባ በማቅረቡ ፣ 

(ምሳሌ  ቋሚ ኮሚቴው ባለድርሻ አካላት የራ እቅድ ለማጽደቅ ባደረገዉ የዉይይት 

በማጠቃለያ የተሰሠጠን አቅጣጫ ማስጠንቀቂያ ተሰጠ) ብሎ በመዘገቡ ከፓርላማው 

ፌስቡክ በመውሰድ ሪፖርተር ጋዜጣ ማስጠንቀቂያ ተሰጠ ብሎ በርዕስ አንቀጽ መዘገቡ) 

የተወሰዱ መፍትሔዎች 

 ስብሰባዎች በተያዘላቸው ፕሮግራም መሠረት እንዲካሄድ ከም/ቤቱ አመራር ጋር 

መወያየት፣ 

 የኮሚቴ አባላት በጽ/ቤት በኩል ያጋጠማቸው ችግር እንዲፈታ ማድረግ፣ 

 ለስብሰባ መሟላት የሚገበቸዉን አገልግሎቶች ቀደሞ እንዲዘጋጅ ጉዳዩ ከሚመለከተቸዉ 

አካላት ጋር መነጋገር፣ 

 ሰነዶች ቀደም ብለው በጥራት እንዲዘጋጅ ማድረግ፣ 

 የሚጋበዙ የሚመለከታቸው ቋሚ ከሚቴዎች ለስብሰባው ትኩረት እንዲሰጡ 

በሚደርሳቸው የጥሪ ማስታወሻ ማሣወቅ፣  

 የተላኩ ሪፖርቶችን በወቅቱ ትኩረት ሰጥቶ መገመገም 

 የሚዲያ ዘርፍ ዳይሬክቶሬት ሐላፊዎችን  በማነጋገር ባለሙያዎቹ በአግባቡ እንዲዘግቡ 

ማሣወቅ እና የተሳሳተ ዘገባ እንዳያቀርቡ መከታተልና ሪፖርት ማድረግ፣  

ማጠቃለያ 

የመንግስት ወጪ አስተዳደርና ቁጥጥር ጉዳዮች ቋሚ ኮሚቴ በሦስት ወር ውስጥ እቅድ 

አከናውናቸዋለሁ ያላቸውን ሁሉንም ተግባራት ከሁኔታዎች ጋር በማጣጣም የተፈፀሙ ሲሆን፣ 

ያጋጠሙ ችግሮችን ከሚመለከታቸው አካላት ጋር በመነጋገር እንዲፈቱ በማድረግ የተሻለ 

ተግባር ተከናውኗል፡፡  

 
እንዲሁም በሦስት ወራት የተከናወኑ ተግባራት አፈጻጸም በኮሚቴያችን በመገምገምና 

ትምህርት የሚሆኑትን በመውሰድ ቀጣይ ግማሸ ዓመት ስራዎችን በተሻለ ተነሳሽነት ለመፈፀም 

ትኩረት እንደሚያደርግ ስምምነት ላይ ተደርሷል፡፡      

የቋሚ ኮሚቴ አባላት የስብሰባ ተሳትፎ 

 

 

ተራ 
ቁጥር 

 
የአባሉ ሙሉ ሥም 

 
የሥራ ኃላፊነት 

የቋሚ 
ኮሚቴ
ው 

አባላት 
ብዛት 

 
 

በቋሚ 
ኮሚቴ
ው 

የተካሄ
ደ 

ስብሰባ 

 
 

በስብሰ
ባ ላይ 
የተገ
ኙ 

አባላት 

በስብሰ
ባ ላይ 
ያልተገ

ኙ 
አባላት 

አባላትያልተገኙበት 
ምክንያት 

ድ
ም
ር
 

 
 
 

መግለጫ 

በ
ፍ
ቃ
ድ
 

በ
ሥ

ራ
 

በ
ሕ
መ

ም
 

ያ
ለ
ፈ
ቃ
ድ
 

1.  የተከበሩ አቶ ክርስቲያን ታደለ የቋሚ ኮሚቴ ሰብሳቢ 9 15 7 2       

2.    "  ወ/ሮ አራሬ ሞሲሳ የቋሚ ኮሚቴ 
ም/ሰብሳቢ 

      

3.    "  ወ/ሮ እየሩሣሌም ሌዊ አባል       

4.    " ወ/ሮ ዘሃራ መሐመድ ”       

5.    " ወ/ሮ መዓዛ ጥጋቤ ”       

6.    "  አቶ ደረጀ ደበላ ”       

7.    "  ወ/ሮ ሱመያ ደሣለኝ ”       

8.    " ወ/ሮ አያንቱ ጉተታ ”       

9.    "  አቶ ከድር እድሪስ ”       


